
Subiranotasunaren aldeko
kataluniarren aldarria

“Ados al zaude Katalunia Europan integraturiko estatu independente, sozial eta demokratikoa
izatearekin?” galdera hori egin zieten 166 udalerritako herritarrei abenduaren 13an. Pauso
ikaragarria Kataluniarentzat autodeterminazioa aldarrikatzen dutenentzat. Atzean, erro sakonak
dituen sentimendua dagoela begibistakoa da, kataluniarren “asperdura” adierazten duena.

200.000 KATALAN independentziaren
alde agertu ziren herrialde hartako
hainbat eta hainbat udalerritan hila-
ren 13an (A-13) eginiko galdeketan.
Datu zehatzak honakoak dira:
%27ko parte hartzea izan zen —zen-
bait herritan, Calders herrian kasu,
%50a gainditu zuen— eta baiezkoa
kasik erabatekoa, %94,7ra iritsi zen.
Kontsulta egin zen herti esanguratsu
batzuk hauek dira: San Cugat (59.042
biztanleko zentsua), Vilanova i la
Geltru (54.322), Vic (33.175), Berga
(14.663 bizt.)...

Kontsultaren sustatzaileak —Cata-
lunya Decideix koordinakundean bil-
duta gehienbat— pozik agertu ziren
emaitzak jakin eta laster. Espainiako
sektore kontserbadoreak, aldiz, parte
hartze “eskasa” aipatu dute gutxies-
teko, eta Estatuko hedabideak susta-
tzaileen barruko tira-birak nabar-
mendu dituzte hizki handiz, Osona
Decideix eskualde-plataformaren eta
koordinakunde nazionaleko bozera-
maleen arteko hainbat adierazpen
kontrajarri aitzaki hartuta. Osona
eskualdean, antolakuntza onak parte

hartzea %40ra igo duen arren, uste
baino baxuagoa izan da Kataluniako
beste eskualdeetan eta aurrera begira
egin beharreko erreferendumen eta
ekimen lotesleen inguruan iritzi
ezberdinak sortu dira, “enfrontaments
esterils” bezala katalogatu zituen E/
Punt egunkariak joan den asteko edi-
torial batean. Generalitateko alder-
dien artean ere tentsioa areagotu egin
da, ERCk A-13ko kontsultak balio-
tzat emateko erresoluzioa proposatu
baitu. Gainera, erkidego hartako
hauteskundeak gerturatzen ari dira




eta alderdi independentista berrien
sorrera iragarri da —Reagrupament
eta Suma Independeéncia—, horrek
ekar lezakeen lehiarekin.

Dena dela, desadostasun horiek
ez diote itzalik egin makrokontsulta-
ren arrakastari. Antolatzaileek lupaz
begiratu beharko dute zer egin duten
gaizki eta zer ondo herri bakoitzean
parte hartzeari dagokionez, baina
kontsultaren balioa itzela da, milaka
lagun mobilizatu dituelako normalta-
sun osoz, PPko agintarick Montillari
mossoak bidali behar zituela iradoki
bazioten ere.

Desafekzioa ez zen Arenys-en hasi
166 herritan egindako galdeketak,
Arenys de Munt-en irailean Espai-
niako aginte judizialak debekatutako
erreferendumaren ondorengo eztan-
da izan direla esan izan dute. Baina
begibistakoa da Kataluniako mugi-
mendu horrek erro sakonagoak
dituela; horren lekuko dira 295
Diada, historia zehar izandako hain-
bat gatazka militar, eta hizkuntza
katalanak oztopoen gainetik hain
osasuntsu iraun izana, besteak beste.
Horren urrutira joan gabe, 2006an
onartutako Estatut-aren afera jo lite-
ke azken urteetan Katalunian sortu
den desafeccid delakoaren giltzarri.
Toni Strubell i Trueta kazetatiak bere
azkeneko liburuan (E/ moment de dir
pron, Ttarttalo argitaletxeak berriki
gaztelaniara itzulia) dio Estatut-aren
erreferendumaren kontra Espainian
antolatutako boikota “aurrekaririk
gabeko kanpaina katalanofobikoa”
izan zela. Bere ustez katalanak gaur
egun “Francoren garaietan bezala
molestatzen jarraitzen du”. Strube-
llek adibide ugati ematen ditu egoera

Estatut-ak Konstituzionalaren zain jarraitzen du

Kataluniako Autonomia Estatutu berria 2006ko uztailean onartu zuten kata-
lanek erreferedum batean, aurretik Espainiako Gorteetan araudiari hainbat
moldaketa egin eta gero. Proiektua gauzatzen Generalitatean CIU zegoela
hasi bazen ere, Pasqual Maragall-en Gobernuarekin eman zitzaion behin
betiko bultzada. Erreferendumean ERC eta PP kontra azaldu ziren arrazoi

0so ezberdinengatik.

Estatut-aren onarpen prozesuak eztabaida sutsua sortu zuen Kataluniako
eta Espainiako esparru ezberdinen artean. PPk, Herritarren Defensoreak eta
hainbat autonomia erkideok errekurtsoak jarri zituzten Konstituzio Auzite-
gian araudiaren kontra eta Auzitegi hori deliberatzen aritu da hainbat urtez.
Erabakia “laster” hartuko dutela esan du auzitegi horretako presidenteak.

“anormal” bat irudikatzeko: TV3ren
seinalea Valentziatik kentzeko eraba-
kia, Lluis Companys presidenteari
orain arte emandako tratamendu
eskasa, Operacidn Triunfo-ko partaideei
senideckin katalanez hitz egiteko
debekua... batzuk aipatzearren.

Gaur egun inork ez du zalantzan
jartzen Katalunian zerbait mugitzen
ari dela. 2006ko eta 2007ko manifes-
tazio erraldoiak, Salamancako “pape-
rak” Kataluniara itzultzeko mugi-
mendua, joan den martxoan
Deumil.cat platatormak autodetermi-
nazio eskubidearen alde Bruselan
egindako mobilizazioa —Enric Cane-
la katedratikoak Perplex; jo? (Harritu-
ta, ni?) artikulua sarean idatzi ondo-
ren sorturiko mugimendua— edota
duela gutxi Kataluniako egunkari
guztiek Estatut-aren defentsan kale-
ratutako editorial bateratua, dira
horren adibide. Beraz, A-13ak ez du
eztanda egin duela hiru hilabeteko
gertaera “isolatu” baten ondorioz
—Zapaterok Arenys de Munteko
kontsulta horrela definitu zuen—, bai-
zik eta urte luzeetan kataluniarren

artean ernetako “asperduragatik”,
Strubellen hitza erabiliz.

Herritarrak protagonista
Makrokontsultak udalek mozioen
bidez babestu dituzten arren, antola-
keta herritarrek osatutako platafor-
ma eta koordinakundeen eskutik eto-
rri da; guztira 15.000 boluntario
baino gehiago aritu ziren horretarako
lanean. Herritarrena da, beraz, mugi-
mendua, eta ez politikariena. Bestal-
de, Katalunian izan ziren Eskozian
erreferenduma bultzatu nahi duten
begirale ugari. Eskoziako kasuan
baina, alderdi politikoek dute gidari-
tza, politikak bere funtzioa betetzen
duenaren seinale.

Eta Euskal Herrian? Izaera eta
helburu ezberdinak bazituen ere,
Ibarretxek EAErako bultzatutako
kontsulta izan liteke aurrekari baka-
rretakoa, eta Konstituzio Auzitegia-
ren horma topatu zuen ibilbidean.
Eta bitartean, Madrilgo Kongresuak,
Saharako herriaren autodetermina-
zio eskubidea aldarrikatu berri du
Aminatu Haidarren kasua baliatuz. B

Zuri begira

